
Pavasarė pasėlgėms 

 

Kartās siedi kap musi nokondės. 

Gali posdėini tēp prasiedietė. 

Saulė joukas...Rokoujės balondis... 

Vo šėrdgriaužė nebier kor dietė. 

 

Kėtė pol tavi tajītė, guostė, 

Idomaujės: „Vo kas benotėka?!“ 

To, ėš zlastės pradiejės jau siostė, 

Vuos valdās: „Tik pakajou palėkėt!..“ 

 

Tėn, po longo, jau baltou snėiguolės... 

Tonkio šepetio kalas žuolelė... 

Grēta mėškūs žibuoklės mesvuolės 

Švelnē merks sava smūtna akelė... 

------------------------------------------------------ 

To gailiesis, ka esi ne paukštis. 

Ne ta klestonti sėlpna kvietkelė. 

Akis drieks... Širdi adėtuoms varstīs... 

To pasėlgā pavasarė žalė!.. 

 


